
  
  

पर्यटन स्थल के रूप में बुरुडीह बाँध

चर्चा में क्यों?
झारखंड के मुख्यमंत्री चंपई सोरेन ने पूर्वी सिंहभूम के घाटशिला उप-मंडल में स्थित सुंदर बाँध के दौरे के दौरान अधिकारियों कोबुरुडीह बाँध को राष्ट्रीय
स्तर के पर्यटन स्थल के रूप में विकसित करने का निर्देश दिया।

मुख्य बिंदु 
मुख्यमंत्री ने पर्यावरण संरक्षण पर ज़ोर देते हुए पौधा रोपण किया और एक पेड़ को राखी बाँधी, इस दौरान उन्होंने झारखंड की प्राकृतिक सुंदरता
पर प्रकाश डाला।

उन्होंने धार्मिक स्थलों, जंगलों, बाँधों और झरनों सहित राज्य भर में विभिन्न पर्यटन स्थलों को बढ़ावा देने हेतु सरकार की प्रतिबद्धता
की पुष्टि की।
सरकार यह सुनिश्चित करने के लिये कार्य कर रही है किस्थानीय किसानों को बाँध के जल संसाधनों से लाभ मिले और राज्य की तीव्र
प्रगति के लिये सभी क्षेत्रों में समग्र विकास पर ध्यान केंद्रित किया जा रहा है।

मुख्यमंत्री ने 45 करोड़ रुपए से अधिक की 2,141 विकास परियोजनाओं का उद्घाटन किया और कल्याणकारी योजनाओं के तहत 20,484
लाभार्थियों के बीच 71 करोड़ रुपए से अधिक की परिसंपत्तियाँ वितरित की गईं।

उन्होंने 200 यूनिट मुफ्त विद्युत उपलब्ध कराने, 2 लाख रुपए तक के कृषि ऋण माफ करने तथा युवाओं को आजीविका के
लिये वित्तीय सहायता देने सहित सरकार की हालिया पहलों पर प्रकाश डाला।
उन्होंने वंचित परिवारों के लिये अबुआ आवास योजना के अंतर्गत 20 लाख आवास निर्माण के प्रति अपनी सरकार की प्रतिबद्धता
दोहराई तथा यह सुनिश्चित किया कि 'आपकी योजना, आपकी सरकार, आपके द्वार' कार्यक्रम के माध्यम से कल्याणकारी योजनाएँ
समाज के हर वर्ग तक पहुँचे।

अबुआ आवास योजना (Abua Awas Yojana- AAY)
इस योजना के तहत राज्य सरकार अगले दो वर्षों में 15 हज़ार करोड़ रुपए से अधिक व्यय करके ज़रूरतमंद लोगों को आवास उपलब्ध कराएगी।
इस योजना के तहत गरीब, वंचित, मज़दूर, किसान, आदिवासी, पिछड़े और दलितों को तीन कमरों का आवास उपलब्ध कराया जाएगा।

आपकी योजना, आपकी सरकार, आपके द्वार कार्यक्रम
इस कार्यक्रम के तहत राज्य की 4,351 पंचायतों और 50 वार्डों में शिविर आयोजित किये  जाएंगे।
इन शिविरों में उन ज़रूरतमंद लोगों को जन कल्याणकारी योजनाओं से आच्छादित किया जाएगा जो अब तक योजनाओं से वंचित थे।

